
Politika e Ndihmës Financiare të BMCHS: Përmbledhje në Gjuhë të Thjeshtë 

Sistemi Shëndetësor i Qendrës Mjekësore të Bostonit ofron kujdes të nevojshëm mjekësor për të gjithë 
pacientët, pavarësisht nga raca, ngjyra, feja, seksi, origjina kombëtare, mosha, aftësia e kufizuar, identiteti ose 
shprehja gjinore, ose aftësia për të paguar. BMCHS ofron ndihmë financiare për pacientët me të ardhura të 
ulëta, të pasiguruar ose të nënsiguruar, të cilët demonstrojnë nevojë dhe pamundësi për të paguar për kujdesin 
shëndetësor. BMCHS do të punojë me pacientët për të përcaktuar nëse pacienti është i kualifikuar për ndihmë 
financiare dhe do ta ndihmojë atë të aplikojë për mbulim sipas Medicaid ose programeve të tjera shtetërore, 
planeve shëndetësore të kualifikuara federalisht ose ndihmës sipas Programit të Kujdesit Bamirës të spitalit. 
Pacientët që kualifikohen për Programin e Kujdesit Bamirës nuk do të tarifohen më shumë se shumat 
e faturuara përgjithësisht për kujdesin urgjent ose për kujdesin tjetër të nevojshëm mjekësor. 

 

Kush përfiton? 
Pacientët me të ardhura të ulëta, të pasiguruar dhe të nënsiguruar që kërkojnë kujdes të nevojshëm mjekësor 
dhe nuk janë në gjendje të paguajnë për shërbimet mund të aplikojnë për programe ndihme financiare. 
Përshtatshmëria për programin bazohet në udhëzime të cilat përfshijnë të ardhurat familjare të një individi, 
madhësinë e familjes, nevojat mjekësore dhe shtetin e banimit. Mënyra se si një pacient kualifikohet për 
ndihmë financiare do të përcaktojë llojin e programit për të cilin ai është i kualifikuar. Disa pacientë do të 
kualifikohen për programe që nuk kërkojnë që ata të paguajnë për shërbimet, ndërsa programe të tjera mund 
të kërkojnë që një pacient i kualifikuar të bëjë një pagesë të pjesshme. Për më tepër, në Massachusetts, 
banorët mund të kualifikohen për Vështirësi Mjekësore, një program I disponueshëm përmes Rrjetit të 
Sigurisë Shëndetësore të shtetit. Pavarësisht nga madhësia e familjes dhe të ardhurat, një person mund të 
kualifikohet për Vështirësi Mjekësore nëse shpenzimet e tij të lejueshme mjekësore janë më të mëdha se një 
përqindje e përcaktuar e të ardhurave të familjes së tij. Pacientët që përcaktohen të papërshtatshëm për 
mbulim sipas programeve të ndihmës financiare shtetërore ose federale do të vlerësohen për 
përshtatshmërinë sipas Programit të Kujdesit Bamirës të spitalit. 

 

Mënyra e aplikimit: 
Informacioni në lidhje me Politikën e Ndihmës Financiare të BMCHS, Programin e Kujdesit Bamirës dhe 
aplikacionin, janë në dispozicion si më poshtë: 

• Kontaktoni Këshillim Financiar për Pacientët në (617) 414-5155 ose vizitoni një zyrë, nga e hëna deri 
të premten, nga ora 8:00 deri në 17:00, në: 

o BMC: Yawkey Building, 850 Harrison Avenue, 1st Floor Rm 1N62, Boston, MA. 02118 
o BMC - Brighton: 736 Cambridge St., Brighton, MA 02135 
o BMC - South: 235 N Pearl St., Brockton, MA 02301 

 

• Vizitoni faqen në internet të spitalit në adresën https://www.bmchealthsystem.org/patient-financial-
assistance 

• Dërgoni një kërkesë me shkrim për informacion mbi programin dhe udhëzime për aplikim me postë 
në adresën: 

Qendra Mjekësore e Bostonit 
Drejtuar: Zyrës së Këshillimit Financiar të Pacientëve 
850 Harrison Ave 
Boston, MA 02118 

 
Informacioni është i disponueshëm për të gjithë pacientët në anglisht, spanjisht, kreolishten haitiane, ruse, 
portugalisht, vietnamisht, kep verdean, arabisht, shqip dhe atë kineze. Ndihma për të plotësuar aplikimin 
në gjuhë të tjera është e disponueshme përmes shërbimeve interpretuese të MassHealth në numrin 
1-800-841-2900 ose duke telefonuar Këshillim Financiar të Pacientëve në numrin 617-414-5155 ose 
duke vizituar një zyrë. 

